ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԿԱԴԱՍՏՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՆԱԽԱԳԾԻ

	1. Հայաստանի Հանրապետության ֆինանսների նախարարություն
	19.01.2026թ.

	
	N 01/9-1/645-2026

	1.Առաջարկվում է Նախագծով նախատեսված 23.0 մլն դրամի հատկացմանն անդրադառնալ հարցի վերաբերյալ ՏՀԿ խորհրդի դրական դիրքորոշման և համապատասխան հաշվարկ-հիմնավորումների առկայության պարագայում:
	Հայտնում ենք, որ սերվերային տնտեսության սարքավորումների վերանորոգման նպատակով համաձայն «Գնումների մասին» օրենքի 15-րդ հոդվածի 6-րդ մասի 2-րդ կետի սահմանված պահանջների կնքվել է պայմանագիր, որի արժեքը կազմել է 22.990 հազար ՀՀ դրամ: Իսկ հարցը ՏՀԿ-ը խորհրդի նիստում չի ներկայացվել, քանի որ հարցը կրել է տեխնիկական բնույթ:

	2.Նախագծով նախատեսված ծախսերը կապիտալ բնույթի են, ապա թվայնացման ուղղությամբ պլանավորված գումարների հաշվետվողականության ապահովման առումով առաջարկվում է 44.0 մլն դրամը  վերաբաշխման փոխարեն նախատեսել 1235-31001 միջոցառման ներքո՝  միջոցառման կատարող (ԲՍԿ) դիտարկելով ՀՀ կադաստրի կոմիտեին:
	Ընդունված է: 

	3.Առաջարկվում է ներկայացնել միասնական տեղեկատվական համակարգի ստեղծման նպատակով պահանջվող գումարի (12.0 մլն դրամ) ձևավորման հիմքում ընկած հաշվարկները և գնագոյացման աղբյուրները, նկատի ունենալով, որ ՏՀԿ խորհրդի վերը նշված արձանագրության մեջ բացակայում է ներդրման ֆինանսական գնահատականը:
	Նախատեսվում է միասնական տեղեկատվական համակարգի ստեղծում: Հարթակը նախատեսված է ռիելթորների, քաղաքացիների համար: Հայտնում ենք, որ հարթակի ստեղծման գործընթացը  սահմանաված է նաև ՀՀ կառավարության 18.11.2021թ.-ի N 1902-Լ որոշման N 1 հավելվածով հաստատված Կադաստրի կոմիտեի միջոցառումների 13.2 կետով՝ որով նախատեսված է 60.000 հազար ՀՀ դրամ: ՀՀ ռիելթորական գործունեության մասին օրենքը, որով սահմանված է միասնական տեղեկատվական համակարգի ստեղծումը ընդունվել է  2025թ.-ի նոյեմբերի 13-ին: 
Այժմ, միասնական տեղեկատվական համակարգի ստեղծման խորհրդատվական ծառայությունների ձեռք բերման նպատակով նախատեսվել է միջոցառման 20 % -ի չափով գումար՝ 12 մլն ՀՀ դրամ, որով կիրականացվի երկփուլ մրցույթ (ԵՄ)՝ որով խորհրդատուից կստանանք վերջնական արդյունքը՝ տեխնիկական բնութագիրը (TOR):

	4.Նախագծում առկա խմբագրական թերությունների վերաբերյալ առաջարկվում է խմբագրել՝ «ՀՀ 2026 թվականի պետական բյուջեի մասին» ՀՀ օրենքի և ՀՀ կառավարության 25.12.2025թ. N 1910-Ն որոշման հավելվածները:
	Ընդունված է:

	2. Հայաստանի Հանրապետության 
բարձր տեխնոլոգիական արդյունաբերության նախարարություն
	19.01.2026թ.

	
	N 01/9.1/337-2026

	1.Տեղեկացվում է, որ սերվերային տնտեսության սարքավորումների վերանորոգման հարցը, չի քննարկվել Խորհրդում։

	Սերվերային տնտեսության վերանորոգման հարցը հրատապ է, քանի որ պայմանավորված է սերվերային տնտեսության բնականոն գործունեության հետ: Վերնշյալը ենթադրում է սերվերների վերանորոգում և նոր սերվերային տնտեսություն ձեռք չի բերվելու: Իսկ հարցը ՏՀԿ-ը խորհրդի նիստում չի ներկայացվել, քանի որ հարցը կրել է տեխնիկական բնույթ:



